
Ed. 248. Mefndarálit

um frumvarp til laga um viðauka við lög nr. 26, 22. okt. 1912 um vatnsveitu i 
löggiltum verslunarstöðum.

Vjer, sem háttv. eíri deild fól að athuga frnmvarp þetta, höfum allir orð- 
ið sammála um, að það horfi til góðrar nytsemdar.

Það er öllum vitanlega eitt hið mesta nauðsynjam ál fyrir heilbrigði og 
varnir gegn sóttum, að gott og holt sje neysluvatn á hverju bygðu bóli.



Að vísu er þess víðast kostur á landi voru, þar sem gnægð er af lækjum  

og tærum lindum. En þó getur út af því brugðið, einkum i þjettbýli og kaup- 

túnum.
Úr þvi hefir þó verið bætt talsvert á seinni árum með því, að allvíða 

hefir verið kom ið upp vatnsveitum með neysluvatnsæðum  inn í hvert hús, og 
hafa vel stutt að því lögin frá 22. okt. 1912, sem sett voru til þess, að tryggja 
stofnun og rekstur slíkra vatnsveitu-fyrirtækja, og eru ein hin þörfustu lög.

En nú stendur svo á í suinum kauptúnum, að þannig löguðum vatns- 
veitum verður ekki við komið, og þá ekki annað ráð, en að grafa brnnna, sem 

miklu máli skiftir, að sje góðir og vel frá þeim gengið. En til þess getur einnig 
þurft bæði all-mikinn stofnkostnað í upphafi og fram haldskostnað af greiðslu 

vaxta og afborgana af stofnfje, viðhaldi og rekstri.
Nú miðar hin fyrirliggjandi frumvarpsgrein til þess, að veita á sinn hátt 

þannig löguðum vatnsbólum sömu stoð, sem veitt er vatnsveitum með tilvitnuð- 
um lögum.

Vjer höfum borið frumvarpið saman við sjálf lögin, og virðist oss öll á- 
kvæði þeirra geta átt við á sam a hátt um brunna, sem um vatnsveitur.

Sjerstaklega tókum vjer til athugunar, hvort við ætti að veita undanþágu 
frá vatnsskatti á húsum, sem hefðu fyrir sig eigið vatnsból og notuðu það. En 

þótt til tals gæti komið, að sanngjarnt væri i sjerstökum tilfellum, að slakað 
væri til nokkuð á gjaldi, þá virtist oss sveitastjórnir geta komið þeirri sanngirni 

að með þeirri flokkun á skattinum, sem ráðgerð er í 5. gr. laganna, og ekki 
nauðsyn 'að gera ráð fyrir slíkum undantekningum í þessari lagagrein.

En hins vegar er nytsemdarverk sem þetta, til svo m ikils hags fyrir alt 
borgaraQelagið á hverjum stað, að skylt sje að enginn gangi undan með öllu, að 
ljetta undir framkvæmd þess.

Þykir oss því frumvarpið mega vera eins og það er, og leggjum til, að 
það sje samþykt óbreytt.

Efri deild Alþingis, 6. ágúst 1915.

G. Björnson, Kristinn Daníelsson,
formaður. skrifari og framsögum.

Karl Finnbogason.

